
Жалпы мемлекет және қоғам қай
раткері хақында айтылар дүние көп. 
Олай болуы да заңдылық, себебі 
ол – тұтас қазақ жұртының бағына 
туған азамат. Ел мәселесінде, тіл 
мәселесінде, қазақ руханияты мен 
мә дениетін көтеруде, жастарды бі
лімге үндеуде, бәрібәрінде Темір бек 
Жүргеновтің айшықты қолтаң басы 
барын өткен тарих айғақтап тұр.

Биыл елдің ертеңіне өлшеусіз 
ең бек сіңірген қайраткер Темірбек 
Жүргеновтің 125 жылдық мерейтойы. 
Жыл басынан бері атпал азаматтың 
өнегелі өмір жолын кейінгі буынға 
насихаттау мақ сатында түрлі ша
ралар Жалағаш ауданында да өтіп 
жатыр. Күні кеше тағылымды шаралар 
қайраткердің ту ған жері Темірбек 
Жүргенов ауылында жалғасты. 

Иә, бұл тойға Жалағаш жұрты
ның жұдырықтай жұмылып, ауызбір
шілікпен дайындалғаны көрініпақ 
тұр. Әрбір шараның мақсатына үңілу 
үшін түбін түртсең, тағылым алу 
қиынға соқпайды. Міне, осылайша ау
дан жұрты қашанда ауызбіршілікте 
екенін көрсетті. 

Тағылымды шаралар легі алды мен 
мерейтой иесі атындағы сая бақ тың 
ашылуымен басталды. Оған облыс 
әкімінің орынбасары Мейрам бек 
Шер мағанбет, аудан әкімі Асқарбек 
Ес жанов, облыстық мәслихат депу
таты Әмір Шаймағамбетов және 
басқа да арнайы шақырылған қо
нақ тар мен ауыл тұрғындары қа
тысты. Тағылымды шарада Мей
рам  бек Шермағанбет аудан жұр тын 
Темірбек Жүргеновтің 125 жыл ды

ғымен құттықтап, тарихи тұлғаны 
кейінгі ұрпаққа үлгі ету жолындағы 
айтулы шараның өтуіне атсалысқан 
аза маттарды облыс әкімінің алғыс 
хатымен марапаттады. 

– Темірбек Жүргенов – бүкіл 
түркі әлеміне ортақ тұлға. Жүрегі 
елім деп соққан, жазықсыз жаланың 
құрбаны болып өткен ердің аты 
өшпейді, жер бетінде қазақ халқы 
тұрғанда оның ісі жалғаса береді. 
Мүмкіндікті пайдаланып, Темірбек 
Жүргенов есімін ұлықтауға өзіндік 
үлес қосып келе жатқан «Темірбек 
Жүргенов» қоғамдық қорының тө
рағасы Аңсат Сәби Әбдіқадырұлы 
ағамыздың, Жүргеновтанушы ғалым 
Бауыржан Иманғалиевтің және басқа 
да азаматтардың еңбегін атап өткім 
келеді. Бүгінгі салтанатты жиын ға 
келген қонақтардың қадамы құтты 
бол сын, салтанатты шараға сәт
тілік тілеймін, – деді облыс әкімінің 
орынбасары. 

«Темірбек Жүргенов» қоғамдық 
қорының төрағасы Сәпен Аңсат 
және аудандық ардагерлер кеңесінің 
тө ра ғасы Садық Әлиұлы айтулы 
шараның маңызын ескеріп, аз ғұ
мырда ұрпақ үшін елеулі еңбек жо
лын қалыптастырған тұлғаны құр

мет теп жатқан аймақ басшысына, 
аудан әкіміне және барша жанашыр 
азаматтарға алғысын жеткізді. 

– Ардақты азаматтың туған то
пы рағында мерейтой қарсаңында 
бас қосып отырмыз. Бұл шараның 
өзіндік маңызы бар, жыл басынан 
бері қайраткер мерейтойының кең 
көлемде аталып өтуі де осыны 
айғақтап тұр. Бүгінгі мерейтой соның 
барлығының қорытындысы іспеттес. 
Темірбек Қараұлының ел үшін еткен 
еңбегін қалай айтсақ та артық етпейді. 
Жаңа облыс әкімінің орынбасары 
өмірбаянына кеңінен тоқталды. Бір 
сөзбен айтқанда, Темірбек Қараұлы 
өзінің өмірінде Қазақстанға төртақ 
жылын арнады. Осы төрт жылда қазақ 
руханиятына, мәдениет саласына 
үлкен еңбек сіңірді. Бүгінгідей мамы
ражай  қоғамда тәуелсіз мемлекетте 
бейбіт өмір сүруімізде қайраткердің 
қажырлы еңбегі жатыр десек, қате
леспейміз. Шараға келген қонақтарға, 
тағылымды әңгімелер айтқан аза
мат тарға алғыс білдіремін, – деді ау
дандық ардагерлер кеңесінің төра ға
сы Садық Әлиев.   

Айта кетейік, қайраткердің туған 
жерінде Темірбек Жүргеновтің атын
да көше, мектеплицей мен ауыл 

бар. Бүгінгі тағылымға толы шара
лардың сол ауылда өтуінің өзіндік 
мәні бар. Қазіргі таңда елді мекенде 
300ден астам отбасы бар. 1800ден 
астам халық мекен еткен қайраткер 
атындағы ауылдың бірлігі бекем, 
тірлігі тиянақты. Былтыр да елді 
мекеннің еңсесін тіктейтін ек пінді 
жобалар бұл ауылда жүзеге асқан. 
Қуантарлығы, биыл да Темір бек 
Жүргеновтің 125 жылдығы аясында 
бірқатар жоба қолдау тауып, 
жергілікті халық оның игілігін кө руде. 
Әрбір жобаның түбін түртсең, мақ
саты қайреткер рухына тағзым ету 
үшін қолға алынғанын аңғарамыз. 

Темірбек Жүргенов ауылында бү
гінде 90ға жуық кәсіпорын бар. Тірк
елген кәсіпкерлік субьектісінің қазіргі 
таңда 99 пайызы жұмыс жасап тұр. 
Бұрын елді мекенде тек егін және 
мал шаруашылығында жергілікті тұр
ғындар кәсібін дөңгелентсе, бүгінде 
сала түрленген. 

Биыл мемлекет және қоғам қай
раткері Темірбек Жүргеновтің 125 
жылдығы, қайраткердің мерейтойы 
бүгінде түркі тілдес мемлекеттер 
ара  сында кең көлемде атап өтілуде. 
Туған жерінде де мерейтой иесінің 
125 жылдығына орай бірнеше жоба 

қолға алынған. Солардың бірі – 
Темірбек Жүргенов атындағы саябақ. 
Бұл жобаға қазынадан 60 млн 444,9 
млн теңге қаралған. Бүгінгі шара сол 
саябақтың ашылуымен басталды. 

Ауыл әкімі Бауыржан Тұңғышбаев 
жаздай тұрғындар мұнда талдар мен 
жеміс ағаштарын отырғызғанын ай
тады. Саябақ құрылысы да қарқынды 
әрі сапалы жүргізілген. Жергілікті тұр
ғындардың бұл жерді жасыл желекке 
ай налдырудағы құлшынысын баба 
рухына тағзым, бір жағынан құрмет 
әрі кейінгі буынға өнеге десе де 
болады. 

Қайраткер атындағы ауылда мұ
нан өзге де жобалар жоқ емес. Бас
тысы, алдағы уақытта ел игілігін көрсе 
дейміз. Ауылда қоғам қайраткері 
Темірбек Жүргенов атында көше 
де бар. Ұзындығы 1,1 шақырымды 
құрайтын ішкі көшеге биыл жай жөндеу 
жұмыстары жүрді. Оған қазынадан 15 
млн 229 мың теңге қаралған.

Шарада қонақтар мен ауыл жұрты 
саябақ ішіндегі Темірбек Жүргенов 
ескерткішіне гүл шоқтарын қойып, 
баба рухына тағзым етті.  

Кенжетай ҚАЙРАҚБАЕВ

Қайраткер атындағы саябақ
Темірбек Жүргеновтың өмір жолына қаныққан кез келген 

адам оның саналы ғұмырын қазақ елінің жарқын болашағына 
сарп еткенін айқын аңғарады. Иә, небір нәубет жылдар мен 
қиын кезеңдерді еңсерді, жазықсыз жала да арқалады, бірақ 
«қазақ елінің жарқын болашағына еңбек етемін» деген ұлы 
мақсатты аяқасты еткен жоқ. Қасық қаны қалғанша елдің 
ертеңіне алаңдап, кемел келешегіне көп еңбек сіңірген де 
Темірбек Жүргенов.

Айта кетейік, 2018 жылдан бастап  
жұмыс берушілерге Электрондық еңбек 
биржасы арқылы жұмыссыздарды таңдау 
құқығы берілді. Мәселен, бос жұмыс 
орындары туралы мәліметтер электронды 
еңбек биржасы ақпараттық жүйесі ар
қылы қолжетімді түрде ұсынылады. Ал 
болжанатын жұмыс орындары туралы 
мәліметтер «Жұмыс орындарын құрудың 
интеграциялық картасы» ақпараттық 
жүйесі арқылы қалыптастырылады.

Апта басында еңбек күніне орай ау
дандық «Мансап» ор талығының ұйым
дас тырумен «Бос жұмыс орындары жәр
меңкесі» өтті. Аудандық мәдениет үйінде 
ұйымдастырылған ша раға 40қа жуық 
ауданның жұмыссыз тұр ғыны қатысты.

Шараға аудандық аурухана, полиция 
бөлімі, «Ақмаржан» балабақшасы мен Қара
кеткен ауылдық округі әкімінің ап параты, 
«Таң ЛТД», «Асар» ЖШС, «Home credit 
bank» және тағы басқа бөлім мамандары 
қатысып,  аудан тұрғындарының көкейінде 
жүрген сауалдарын тыңдап, мемлекеттік 
бағдарламалар мен мүмкіндіктер жайлы 
кеңінен баяндады.

Жыл басынан бері алғаш рет ұйым
дас тырылған жәрмеңкеге қатысушыларға 
аудан көлеміндегі жеке кәсіпкерлер мен 

Жұмыс іздеп жүрсіз бе?

Аңдатпа

Дүбірлі тойдағы 
түйе палуан

«Өз тарихын кім білмейді, 
Өзгеге жаққан құл білмейді. 
Жеті атасын кім білмейді, 
Жетім өскен құл білмейді» деген аталы сөз 

бекер айтылмаса керек. Иә, елім деп еңбек еткен 
ұлы тұлғаларымызды ел жадында жаңғыртып, 
ұрпақтан-ұрпаққа аманаттау – бәрімізге ортақ 
азаматтық парыз. Тарихи тұлғаларды халық 
арасында әспеттеп, халықтық дүниелерге 
самарқау қарамайтын Жалағаш өңірінің 
тұрғындары бұл жолы да қазақилығын көрсетіп, 
облыс, тіпті республика көлемінде мемлекет және 
қоғам қайраткері Темірбек Жүргеновтің 
125 жылдық мерейтойын жоғары 
дәрежеде атап өтті. 

Бүгінде аудандағы 
жастарға лайықты жұмыс 
тауып, жұмыссыздық 
деңгейін төмендету – ең 
басты өзекті мәселелердің 
бірі. Мемлекет басшысы 
Қасым-Жомарт Тоқаев 
елдегі жұмыссыздық 
деңгейін төмендетіп, 
жоғары оқу орындарының, 
колледждердің түлектерін, 
білімі жоқ жастарды тұрақты 
жұмысқа орналастыру 
мәселесіне ерекше назар 
аударуда. 

мемлекеттік  мекемелерден 22 бос жұмыс 
орн ы бойынша сұраныстар түсті. Ау
дан тұрғындары арасындағы жұмыс сыз
дық мәселесін шешу мақсатында ұйым
дастырылған жәрмеңке нәтижесінде 
жұ  мыс іздеушілердің 22сі 10 мекемеге тұ
рақ ты жұмыс орындарына жолдама алды. 

Аудандық жұмыспен қамту орталы
ғы ның басшысы ұсынылатын бос жұмыс 
орындарын таныстырып, жұмыссыз жас
тарға да тиімді бағдарламалардың ба
рын айтып, сол бағдарламалар аясын да 
атқарылған жұмыстарға да тоқталды.

– Биыл аудан жастары арасында жұ
мыссыздықты төмендету мақсатында 
бір  қатар жұмыс атқарылды. Мәселен, 
жыл басынан бері бүгінге дейін тіркелген 

жұмыссыздар саны 1825 болса, жыл 
басынан бері тұрақты жұмысқа орна лас
қандар саны – 422. Әлеуметтік жұмыс 
орындарына 37, жастар тәжірибесімен 
184, қоғамдық жұмысқа 930, ұрпақтар 
келісімімен 4, алғашқы жұмыс орнымен 
15 жас, күміс жас жобасына 23 жас 
жіберілді. Сондайақ 72 жас мемлекеттік 
грантқа қол жеткізсе, мемлекеттік қолдау 
шараларынсыз тұрақты жұмысқа 375 жас 
орналасты, – деді орталық директоры 
Ғалымжан Телібаев.

Қатысушылар аталған қызмет ұсы
нушы мекемелер өкілдеріне түрлі сұ
рақтарын қойып, әрқайсысына жеке жо
лығып, қажетті ақпараттар алды.

Жәрмеңкеде бос жұмыс орындарымен 

қатар жұмысқа орналасу және мемлекеттік 
қолдау шараларына қатысу бағытында 
көптеген кеңес берілді. Бұл шараны жұ
мыс сыздар мен жұмыс беру шілер ара
сын дағы алтын көпір деуге бо лады. Мұн
дай шаралардың жемісін көріп, жұмыс 
тапқандар да көп екен. 

Сонымен қатар шара барысында қа
жетті жұмыс орындарын таңдау, жастар 
тәжірибесінен өту, әлеуметтік жұмыс 
орын  дары мен қоғамдық жұмыстарға қа
тысу, өз кәсібін ашуда мемлекет тара
пынан бе рі летін несие, аз қамтылған от ба
сыға берілетін жаңа форматтағы атау лы 
әлеуметтік көмек туралы кеңес берілді.

Ақтоты БүРКіТБАЙ

Тағзым
ТӘУЕЛСІЗДІК ЖАЛАУГЕРІ – 

ЖҮРГЕНОВ

Ой көшінде қалған із,
Кәтепті нар бұйдалы.
Бейнесінде ар-намыс,
Бетінде нұр иманы.
Түнергенде түр-аспан,
Көзқараған күліп күн.
Сипатынан сыр ашсаң,
Сұлтанындай рухтың!

Текті туған затына,
Тағдыр таңған күресін.
Темір деген атына,
Тең келмеген мың есім.
Ақиқат пен мақұлдың,
Алтын құйған табағы.
Парасат пен ақылдың,
Пернесі мен сағағы.

Көрінеді кішік тым,
Ұлықтығы серті үстем.
Билер киер ішіктің,
Кеудесіндей кең пішкен.
Мін табылмас мінесе,
Арқар атқан аңшыдай.
Бел сындырар білесе,
Бұзаутісті қамшыдай.

Білімі асып жүректен,
Кәрлен кесе төгілген.
Қарпып жырды түлеткен,
Аршып күйді көмілген.

БОЛМЫСТЫ АШУ
(Темірбек Жүргеновке)

«Темірбекке дейін «Кім лас, кім надан, кім жалқау?» 
дегенде қазақ ұлтының аты аталатын. 

Темірбек бізді осы ұлттық кемсітушіліктен арылтты.
Қазақ мәдениеті Темірбекке осы үшін ғана қарыздар».

ӘБІШ КЕКІЛБАЙҰЛЫ

Біздің ауыл… Сәл ескілеу кеңсеміз…
Қыр-беліне тамсанбассыз, көрсеңіз.
Білгің келсе парқын Елдік, Ерліктің,
осы өлкенің Өлшемімен өлшеңіз.

Біздің Өлшем:
тиын емес сылдырлақ, 
билік те емес басындағы құрдым – бақ, 
біздің өлшем:
Туымды Ұл, текті Қыз –
Туса, тұрар Аспанында мың жылдап!

Кім көрінген күстаналап, түнерсем,
кімдігімді ұқтыра алмай,  мың өлсем…
Рухымды мәңгі өлмеске тірілткен
Біздің өлшем:
Жүргеновтей – ҰлыӨлшем!

Біздің өлшем – 
Кішірмейтін Аспан бұл!
Қара қолдар Қараұлын атқан жыл,
Уысында жендет күннің шырқырап,
аман қалған рухты сөз, дастан-жыр!

…Өзге тұтса өзін асқақ, зор, шешен
мен өзімнің Биігімді көрсетем,
Түкке алғысыз біреулердің аспаны,
Біздің жақтың Өлшемімен өлшесем.

Айыра алмай ақылды кім, көркем кім,
Мен өртенсем, надандықтан өртендім…
Нобельді аңсар нәндер бүгін,
бітірмей
бір ісін де Темірбектей Наркомның.

Тар жолдарда намыс болған азығы
қайран жұрттың бар ма, сірә жазығы?
Адастырмай келеді әлі елімді,
Тектіліктің Темір –Темірқазығы.

Ұл да туған, Қыз да туған – Ұлы өлке,
Ұрпағымен мәңгі жасар бұл өлке!
Қу тіршілік күйдірсе де, жұртымның
қабағына түсіре алмас кіреуке.

Не сыйлайды келер уақыт, жарық күн?
Жарық күнді Жалқы Ұлдан таныппын.
Жұмыр жерде жоғалуға қақы жоқ,
Жүргеновтей Өлшемі бар халықтың!

«…замана илеп», бұзылса жол, бұлтақ төр,
Ей, болашақ, көкке сен де шырқап көр,
Ғасыр сайын биігірек болуға,
мына жұртқа Өлшем болар ұрпақ бер!

Елена ӘБдіхАЛЫҚОвА

ӨЛШЕМ

Уа, туған жер!
Менің жолым — ауыр жол, 
Мұқалта алмас тауымды ол. 
Мойынымда аманаты елімнің, 
Салмақ салар әлі талай дәуірге ол... 

Тар заманға тап болыпты  тағдырым, 
Жаламенен жая салды Жарлығын. 
...Қияметке мен арқалап кетейін, 
Қысастық пен қиянаттың барлығын. 

Уа, туған жер! 
Тартып өскен далаңа, 
Білем, сезем, Сен сенесің балаңа... 
Ертеңіне  кепіл болса елімнің, 
Шыбын жаным садаға! 

Әлімсақтан жаңылмаған салтынан, 
Аттамаған халық едік антынан. 
Өз елінде төмендеген  ұлтымды, 
Төрден көргім келіп еді, бар кінәм. 

Тағдырымыз көз  ашпады талқыдан, 
От тұтанса, тек қазақты  шарпыған... 
Өз  елінде  өгейсіген  тілімді, 
Қорғап  қалғым  келіп еді, бар кінәм. 

Елім барда  мен өлмеймін, сөз берем, 
Тірліктегі  мақсатым  сол көздеген.
Отаныңды  сүю парыз, бірақ мен
Сынық  сүйем  артық сүйдім  өзгеден. 

Жанды торлап  алғанымен сайтан-мұң, 
Туады әлі ақиқатты айтар күн... 
Қылп еткенде  жаралар деп халқымды, 
Жалаң  қолмен қылыш жүзін қайтардым. 

Бабамыздан туғаннан соң батыр боп, 
Еңсем түсіп, езілуге қақым жоқ! 
Мына менің кеудеме кеп қадалсын, 
Ұңғысынан жылап ұшқан қырағы оқ!

Уа, туған жер! 
Мақпал  көлім — мекенім, 
Қиналғанда Сені дұға етемін. 
Кіндік  кесіп, сенен ұзап кетіп ем, 
Болмысымды  бұзбай қайта  жетемін... 

Мен өлмеймін, өмір  сүрем мәңгілік, 
Жасай берем салтанатпен сән құрып. 
Қазақ  барда менің үнім тұрады, 
Ғасырлардан  ғасырларға жаңғырып. 

Жатса-дағы жауым жанды жаралап, 
Тарих аққа күйе жақпас қаралап. 
Менің ұлы  мұратым  һәм  арманым, 
Ұрпақтарым, Өздеріңе Аманат!

Жасұлан СЕрік

АМАНАТ  НЕМЕСЕ  
ЖҮрГЕНОвТіҢ  
СОҢҒЫ  СӨЗі

Тәуелсіздік жалаугері – 
Жүргенов

Таңдайыма түнеген бір шындықты,
Маңдайыма түнеген бір сұмдықты,
Қаламымда ойнаған қасиетті,
Қағазыма аунаған өсиетті,
Туды ма екен төгер сәт?..

Санамыздың сансырап сан сауалы,
Жарамыздан жан сұрап қан сауады…
Тағдырының талқаны түйдектелген,
Жоса-жоса арқаны иректелген,
Келді ме екен  көрер сәт?..

Ғаршы сынды салмайтын көз қиығын,
Аңшы сынды қор қылған жезкиігін,
Сай-саласы сазданып, сілкініп бір,
Темірбекті атқан ел түршігіп тұр.
Осы ма кек алар шақ?..

Сілкіп-сілкіп алардай жынды ойларын,
Жұлқып-жұлқып қағардай сырнайларын,
Ақкөзденіп Алаш тұр атқыш арыс,
Сұңқарына сор болған әккі шабыс,
Өртенейік жана алсақ…

Жүрегінен жай атқан,
Болат жонып сүргімен.
Тыныштықты оятқан,
Үкіметте мүлгіген.

Алпауыты адамның,
Алып күш ол не деген!
Ақындары заманның,
Паровозға теңеген.
Басырлыққа сөз жоқ-ты,
Болғаны сол жазықты.
Өрге сүйреп өзбекті,
Төрге тартып тәжікті.
Зәкүн неткен текірек,
Не дәремет іс етем?
Залин деген өкімет,
Залым қара кісі екен.
Қалды артында елдігі,
Қапы қалды бір тұтқын.
Дүниенің соңғы үні –
Ащы даусы мылтықтың.

Сор менен бақ алмасқан,
Содан бері қанша жыл.
Жарқыраған алдаспан, 
Халқына адал жансебіл.
Ол – қазақтың пұшпағы,
Кеткен жұртын таң қылып.
Өлтірдім деп дұшпаны,
Өмір берген мәңгілік!

дүйсенбек АяШұЛЫ

Бұл Қазақта жан бар ма сөз бұрмаған,
Өлетұғын таңдар ма мезгілді адам?..
Темірбектің көзіне қарағым кеп,
Жезкиіктің көзіне қарадым  кеп…
Еңіредім, егілдім.

Қозы онда Баян менен зарлап тұрды,
Қотыраш Құлагерді қорлап тұрды. 
Қыз Жібек төбесіне қара жауып,
Көш келген Қаратаудан барады ауып…
Жалқы мұңға жегілдім.

Көзінде жезкиіктің өрем тұрды,
Мың әнменен Жамбыл боп өлең тұрды.
Тағдырды талқандаған азап тұрды,
Жалғыз ұлын жоқтаған Қазақ тұрды…
Қалай батып қарайын?..

Тағы онда ру емес, рух тұрды,
Жаратпаған және оны сұрық тұрды…
Қазағым-ай бесік пен табыты қатар,
Құралайды көзінен қағып атар
Мергендігіңе болайын!..

Мақсат дАУЫЛБАй

Ұлтты ойлаған сол заман ойқы-шойқы еді,
Ол кезде тіпті Зұлпықар жүзі қайқы еді.
Алдаспан рухың мәңгілік қазақ көгінде,
Маңдайға жазған тағдырың неткен тайқы еді...

Бұлт торлаған аспаныңның барлығын,
Тайғанақтап көк жүзінен тамшылады тағдырың.
Құшып өттің құсыни ғаламды құшағыңа сыйдырып,
Ер Темірбек асырдың Алашыңның айбынын.

Құзғын ғасыр, құм уақыт тат басқан,
Шежіредей бебеулейді сұрғылт мезгіл ақбас таң.
Білім менен ғылымсыз жол жоқ дедің,
Қазағым деп өлдің асқақ кірпігіңді қақпастан.

Темірбекті туған елім сенде қандай арман бар,
Жылқы болып кісінеген ұлар ұшқан таулар бар.
Тағдырлары тарихымен тамыр тартқан тұңғиық,
Сен деп туып, сен деп өлді нағыз арлан көкжалдар.

(Темірбек Жүргенов рухына) 
Арда ой, асқақ мінез, өр рухты,

Қараның қара ұлы тегі мықты.
Арғы атаң Жәрімбет би теңдік айтып,

Тәубесіне түсірген көп ұлықты.

Автордан 

Гигант

Сайын дала боз інгеннен аумадың
Шерлі күндер зарлы күндер рухымды жалмадың.
Жан-жараға айналдырып ел қайғысын көтеріп,
Атқан оқтай ақиқат пен ақ өлімді таңдадың.

Ерлігі аңыз ТемірНарком тарихта сақталған,
Ал ұлтыңның жүрегіне шемен болып қатқан зар.
Болашақты ерте ойлаған күбір-күбір ақ сөйлеп,
Ай нұрымен шағылысқан алмас жүзді ақ қанжар.

Адырнадан аңыратқан сұржебеге бара-бар,
Жүрегімді қарс айырған жерден де ауыр жара бар.
Оққа ұшқан күн арысым кеудемді ұлы кек кернеп,
Іңкәр жырым жоқтауым һәм дұғам болып саналар...

Нарқұлан рАйхАНұЛЫ

Замананың кері айналып бағдары,
Тайталасқа толып кетті жан-жағы.
Ақ пен қызыл арпалысқан айқаста,
Аз қазақтың арзи ма екен салмағы?

Екі түйе сүйкенсе егер, жалғанды
Шыбын құрлы көрмес, соны аңғарды.
Жартаспенен тіресерлік қайда күш,
Жас Темірбек қолға білім – шамды алды.

«Енді аз қазақ өзін-өзі сақтасын,
Арпалысып алға қарай аттасын!
Өз тілінде оқып білсе аша алар
Дүниенің өнер-білім қақпасын!» –

Осылай деп, қайраттанды, қайнады,
Тас түйін боп, алған бағыт байламы:
«Ұлттың тілі, қолөнері, ән-жыры –
Көз жасымен қылған өнер қайнары.

Ұлт рухы өнерімен түлейді,
Түлемесе, келер күні үрейлі.
Қазақ жалпы мәдениетке жеткенде,
Жеңе алады ұлтқа төнген дүлейді.

Ал мәдениет – болмасыңа оралу,
Төрт аяғы тең мемлекет боп алу.
Төрт аяғы тең мемлекет болмаса,
Қиын емес, құрдым, түбі жоғалу.

Мәдениеттің мектеп болар ұстыны,
Мектептерден лаулайды от ұшқыны.
Жер-жерде мен жүздеп мектеп аштырдым,
Өсіп шығар оқуменен күшті ұлы!»

Жазды осылай, ақылы мен кеңесін,
Бұдан артық қайран Темкем, не десін?
Жүз жыл бұрын айтқан сөзі ұран боп, 
Тұрғанына дәл қазір де сенесің.

Темірбектің мұраты
***

Деді тағы: «Қазақ мықты, ұлт күшті,
Кие қылған бөрідейін жыртқышты.
Рухани мұрасы бар мың жылдық,
дейді бекер «ұстарасыз мұрт түсті».

«Қазақ деген ғаріп жұрт» деп қарғаған,
Өтсін, кетсін үміті өлген зар заман.
Қазақ енді танытады ұлттығын,
Бас көтерген ұлт-ұлысқа сандаған.

Рухы кем ұлт ұлт емес, жойылмақ,
Рухыңды оят, тірілт, сойың тап!
Сонда ғана менменсіген менмендер,
Жол береді елеп сені, мойындап.

Көкіректі келген аппақ жарық қып,
Ән де, күй де, би де – бәрі халықтық!
Өнер ұлттың ұлы екенін танытар,
Алар сосын өз соқпағын салып нық!»

*** 

Деп түледі қыран құс боп Темірбек,
– Кірісейік. Кешікпейік, елім! – деп.
Мүмкіндік қой Мәскеудегі онкүндік...
Ол мүмкіндік енді қашан берілмек?

Қазақ жыры Мәскеу төрін жаңғыртты,
Таң қалдырды ұлттың сазы сан жұртты.
Он күн гу-гу айтылыпты әңгіме,
Деген сынды: «Мәскеу маңын шаң қыпты!»

Мәскеу сонда ер қазақты таныды,
Орысқа да түсті өнердің жарығы.
Алып қала алыптарға қол соқты,
Үнсіз қалды бір «екі ұрты қан ұры».

Нұрлыбек САМАТұЛЫ

кЕШЕ МЕМЛЕкЕТ ЖӘНЕ ҚОҒАМ ҚАйрАТкЕрі ТЕМірБЕк ЖҮрГЕНОвТіҢ 
125 ЖЫЛдЫҚ МЕрЕйТОйЫ АУдАНдА рЕСпУБЛикАЛЫҚ дЕҢГЕйдЕ 
АТАЛЫп ӨТТі. МЕрЕйТОй АяСЫНдА ҚАйрАТкЕр АТЫНдАҒЫ САяБАҚ 
АШЫЛЫп, пАЛУАНдАр БОЗкіЛЕМдЕ ӨЗАрА МЫҚТЫНЫ АНЫҚТАдЫ. 
СОНдАй-АҚ АУЫЗЫМЕН ҚұС ТіСТЕГЕН АҚЫНдАр ТАрихи ТұЛҒАНЫҢ 
ӨМір ЖОЛЫН, ЕЛ ҮШіН ЕТкЕН ЕҢБЕГіН ЖЫрЫНА АрҚАУ ЕТТі. 
«ТӘУЕЛСіЗдік ЖАЛАУГЕрі – ЖҮрГЕНОв» АТТЫ ЖАЗБА АҚЫНдАр 
МҮШӘйрАСЫНдА ЖҮЛдЕЛі ОрЫНдАрҒА иЕ БОЛҒАН ШЫҒАрМАЛАрдЫ 
БАСЫЛЫМНЫҢ БҮГіНГі САНЫНдА ОҚЫрМАН НАЗАрЫНА ұСЫНАМЫЗ.

ЖОБА

«Жалағаш ауданы бойынша шетелдіктер үшін 2023 
жылға арналған туристік жарна мөлшерлемелерін бекіту 
туралы» Жалағаш аудандық мәслихатының 2023 жылғы 

3 мамырдағы №2-3 шешімінің күші жойылды деп тану 
туралы

«Құқықтық актілер туралы» Қазақстан Республикасы 
Заңының 27бабына сәйкес Жалағаш аудандық мәслихаты 
ШЕШіМ ҚАБЫЛДАДЫ:

1. «Жалағаш ауданы бойынша шетелдіктер үшін 2023 
жылға арналған туристік жарна мөлшерлемелерін бекіту ту
ралы» Жалағаш аудандық мәслихатының 2023 жылғы 3 
мамырдағы №23шешімінің (Нормативтік құқықтық актілерді 
мемлекеттік тіркеу Тізілімінде № 841011 болып тіркелген) күші 
жойылды деп танылсын. 

2. Осы шешім оның алғашқы ресми жарияланған күнінен 
кейін күнтізбелік он күн өткен соң қолданысқа енгізіледі.

Жалағаш аудандық 
мәслихатының төрағасы  Ө.Елеусінов 

ПРОЕКТ 

О признании утратившим силу решенияЖалагашского 
районного маслихата от 3 мая 2023 года №2-3 

«Об утверждении ставок туристского взноса для 
иностранцев на 2023 год по Жалагашскому району»

В соответствии со статьей 27 Закона Республики Ка
захстан «О правовых актах» Жалагашский районный мас
лихат РЕШИЛ:

1. Признать утратившим силу решение Жалагашского ра
йонного маслихата от 3 мая 2023 года №23 «Об ут верждении 
ставок туристского взноса для иностранцев на 2023 год по 
Жалагашскому району» (зарегистрировано в Реестре го су
дар ственной регистрации нормативных правовых актов за № 
841011). 

2. Настоящее решение вводится в действие по истечении 
десяти календарных дней после дня его первого официального 
опубликования.

Председатель Жалагашского
районного маслихата  У.Елеусинов 

Жалағаш ауданы бойынша Мемлекеттік кірістер 
басқармасы жеке тұлғалардың мүлік салығын ағымдағы 
жылдың 1 қазанына дейін төлеу қажеттігін еске салады!

Салық сомасын kgd.gov.kz Комитет порталының 
алдағы төлемдер сервисінен, Esalyq Azamat мобильді 
қосымшасында, сондайақ банктердің kaspi.kz, homebank 
мобильді қосымшаларынан көруге болады.

Мұнда сіз салық сомасын төлей аласыз. Салық төлеу 
арқылы балаларымызға лайықты болашақ сыйлаймыз және 
елдің дамуына өз үлесімізді қосамыз.

Жалағаш ауданы бойынша 
Мемлекеттік кірістер басқармасы

хабарландыру

Сыбайлас жемқорлықтың қазіргі 
заманғы көріну түрлері оған  қарсы 
күресті одан да қиындатады. Сыбайлас 
жемқорлыққа қарсы тұрудың негізі тек 
қана нақты бақылау мен жазалауға 
ғана емес, сонымен бірге сыбайлас 
жемқорлықтың алдын алуға бағытталған 
жүйелі тәсілде де болуы керек. 

Бұл кеселдің әлеуметтік құбылыс 
екені әу бастанақ белгілі болды. Үлкен 
әлеуметтік қасірет болып табылатын 
сыбайлас жемқорлық әлемдегі бар
лық елдердің қайқайсысын да қатты 
алаңдататыны анық. Еліміз ТМД мем
лекеттерінің арасында бірін ші болып 
арнайы заң қабылдады. Кейіннен бұл 
саладағы ұлттық заңнаманы же   тіл
діру барысында Қазақ стан Бірік кен 
Ұлттар Ұйымының Сы бай лас жем
қорлыққа қарсы, Транс ұлттық ұйым
дасқан қылмысқа қарсы конвен   ция
ларын және басқа да жалпы жұрт 
таныған халықаралық акті лерді рати
фикациялап, сыбайлас жем қор лық қа 
қарсы бүкіләлемдік қоғамдас тық тың тең 
мүшесіне айналды. 

Мемлекет басшысы сыбайлас жем
қор лықпен ымырасыз күресу мемле
кеттік саясаттағы негізгі басымдықтың 
бірі екенін ұдайы айтып келеді. Түпкі 
мақ сат – сыбайлас жемқорлықтан таза 
қоғам қалыптастыру. Сондықтан заң 
үстемдігін орнатып, нағыз құқықтық 
мемлекет құру үшін ең алдымен жем қор
лықтың тамырына балта шабу керекпіз. 

Жалпы сыбайлас жемқорлыққа қар
сы ісқимыл негізінде қоғамдағы пара
сат тылық идеологиясының да алар 
орны ерекше. Өйткені парасаттылық 
– әділдік, заңдылық, сатылмайтындық, 
адалдық сияқты құндылықтарды бірік
ті ретін кешенді ұғым. Парасаттылық 

Жемқорлыққа жаза қатал

Сыбайлас жемқорлық – 
қызметтік жағдайды теріс 
пайдалану немесе жеке 
тұлғаның өзінің пайдасы үшін 
қоғамның және мемлекеттің 
заңды мүдделеріне қарсы өзінің 
лауазымдық өкілеттігін заңсыз 
пайдалану. Пайда көру пара 
алудан және ақшаны ұрлаудан 
бастап, достарға және туыстарға 
заңсыз көмек көрсетуге 
дейін әртүрлі түрде көрінеді. 
Заңнамалық анықтамада 
сыбайлас жемқорлықтың ең 
көп таралған формалары – пара 
беру және алу, билікті асыра 
пайдалану, коммерциялық 
парақорлық.

жүйе сі мемлекеттік аппарат қызметінің 
ашықтығын, айқындығын көздейді. Па
ра сатты қоғамда сыбайлас жемқор
лыққа мүлдем төзбеушілік әрбір 
адам ның ішкі нанымына, ойлауы мен 
мі незқұлқының негізіне айналады. Ал 
пара саттылық жүйесін қалыптастыру 
кезінде мемлекет пен азаматтардың 
се ріктестігі, олардың сыбайлас жем
қор лыққа қарсы ісқимылда күшжіге
рін біріктіру, қоғамның осы жұмысқа 
барынша тартылуын қамтамасыз ету 
түп кілікті маңызды рөл атқарады. Атал
ған тәсіл қоғамдық бақылауды іске асы
ру тетіктерін кеңейтуді көздейді, ол қо
ғамдық кеңестердің қызметімен ғана 
шек телмеуі тиіс.

Сонымен қатар азаматтық қоғам 
институттарының өзара ісқимылының 
басқа да практикалық тетіктерін жә
не ең алдымен мемлекеттік аппарат 
жұмысының сапасы мен қызметінің 
айқындығын арттыру, сыбайлас жемқор
лыққа қарсы ісқимыл сияқты бағыттар 
бойынша заңнамалық тұрғыдан 
қам та масыз ету қажет. Жұрттың 
сыбайлас жемқорлыққа қарсы ісқи
мылдағы рөлін күшейту және қоғамдық 
бақылауды кеңінен қамтамасыз ету 
қоғамда сыбайлас жемқорлыққа қар
сы мәдениетті арттыруды талап ете
ді. Мұнда жас ұрпақты сыбайлас 
жем қорлық көріністеріне жол беруге 

мүм кіндік бермейтін жаңа көзқараспен 
және өмірлік қағидаттармен өсіру ше
шуші рөл атқарады.

Қауіпті кеселмен күрес бағытында 
біздің басты мақсатымыз – азамат тар
дың сот жүйесіне деген сенімін арттыру. 
Жалпы мемлекетке деген сенім де 
осыған байланысты. Сондықтан бізге 
жүктелген жауапкершіліктің жүгі зор. 
Сенім қолжетімді сот төрелігі, судьяның 
беделі, ұғынықты, негізделген шешімі 
арқылы қалыптасады. Осы тұрғыда сот 
саласындағы реформа, заңережелер, 
бағдарламалар, халықаралық тәжірибе 
және сарапшылардың талқылауымен 
жетілдіріліп келеді. 

Президент ҚасымЖомарт Тоқаев 
Қазақстан Республикасы судьяларының 
VIII съезінде жасаған баяндамасында 
сот төрелігінің әділ және заңды жүзеге 
асырылуына мемлекет те, бүкіл қоғам 
да мүдделі екенін атап өтіп, алға қойған 
мақсаттарға қол жеткізуге мүмкіндік 
беретін бірқатар басымдықтарды айқын
дады. Сонымен қатар адам құқықтары 
мен заң үстемдігін қамтамасыз етуді 
бірінші міндет ретінде атап көрсетті. 
Әділ сот төрелігі және азаматтардың 
сот билігіне деген сенімін арттыру 
міндетті шарт болу керек екені, сондай
ақ кәсіби судьялар корпусы барынша 
сот реформаларының шешуші факторы 
екеніне баса назар аударды. Барша 

міндеттерді тиімді шешу арқылы сот 
жүйесіндегі оң өзгерістерге қол жеткізуге 
болатынын және азаматтардың сотқа 
деген сенімі арта түсетінін атап өтті.

Осындай сот саласындағы ауқымды 
реформалардың нәтижесінде Сот мә
жілісі залдары түгелдей аудио және 
бейне жазба құрылғыларымен жаб дық 
талып, сот отырыстары дыбысбейне 
жазба құрылғыларын қолдану ар қылы 
өткізілуге көшті. Сот ісін жүр гізуде 
заманауи бағдарламалық өнім дер 
пай даланылып, ақпараттық техноло
гия лар арқылы халыққа көптеген ақ
па рат тық қызметтер көрсетіліп, сот 
жүйесінің тиімділігін, қолжетімділігі және 
ашықтығын, азаматтардың сот жүйесіне 
деген сенімділігін одан әрі арттыруға 
қажетті жағдайлар жасалған. Осының 
барлығы сыбайлас жемқорлықтың жо
лын кесуге, қауіпті кеселдің алдын 
алуға мүмкіндік беріп отыр. Десе де 
сыбайластық, жемқорлық бір ғана 
органның емес, тұтас халық болып 
күре сетін індет екені белгілі. Сондықтан 
мем лекеттің дамуын тежейтін қоғам 
дертімен барлығымыз бірдей жұмыла 
күрескен абзал. 

Жеңісбек ҚОҢЫРБАЕВ,
аудандық соттың бас маман-аға 

сот приставы

Сессия

Күн тәртібінде 20232025 жыл
дарға арналған Аламесек және 
Жаңаталап ауылдық округтерінің 
бюджеттері туралы, Жалағаш ау
дандық мәслихатының 2022 жылғы 
27 желтоқсандағы №315, 319 ше
шімдеріне өзгерістер енгізу жайы, 
аудандық тұрғын үйкоммуналдық 
шаруашылық, жолау шылар көлігі 
және автомобиль жолдары бөлімінің 
атқарған және алдағы уақытта ат
қарылатын жұмыстары, аудан бо
йынша мәдениет саласының да муы 
және оны қолдау шаралары, ау
дан дық мәслихаттың 2022 жылғы 
30 наурыздағы №161 шешімінің 
орындалуы қаралды. Сондайақ 
ау дан бойынша мемлекеттік жастар 
саясатының іске асырылу барысы 
аясында аудандық мәслихаттың 
2022 жылғы 4 қазандағы №251 
шешімінің орындалуы туралы және 
басқа да мәселелер қаралды.

Отырысты экономикалық даму, 
қаржы және бюджет мәселелері жө
ніндегі тұрақты комиссия төрағасы 

Гүлзат Құрманбаева жүргізді. 
Күн тәртібіндегі бірінші мәселе 
бойынша  Аламесек, Жаңаталап 
ауыл дық ок ругтерінің бюджеттеріне 
өзге рістер енгізу туралы шешім 
жоба сына түсіндірме жұмыстары 
жүр гізілді. Жаңаталап ауылдық 
ок  ру гінің жер учаскелерін сатудан 
түсетін түсімдерінің артығымен 
орын   далуына байланысты кірістер 
бол  жамы ұлғайып, сәйкесінше сол 
ауылдың 3 көшесі, яғни П.Қара
құлұлы, Ә.Қожабаев, Д.Бекбергенов 
көшелеріне жарықшамдар орнату 
жұмыстарына, Аламесек ауылдық 
округінің бюджетінен үнемделген 
қаржысын осы ауылдың «Елді 
мекен дердің санитариясын қам
та масыз ету» бюджеттік бағдар
ламасына бағыттауға ұсынылды.

Әрі қарай депутаттардың ұсы
нысымен мемлекеттік жастар сая
сатының іске асырылу барысы 
туралы аудандық мәслихаттың 
2022 жылғы 4 қазандағы №251 
ше шімінің кейбір тармақтарының 

орындалмауына байланысты осы 
мәселені алдағы уақытта қайта 
тыңдау ұсынылды. 

Бүгінде мәдениет саласының 
дамуы және оны қолдау шаралары 
туралы аудандық мәслихаттың 
2022 жылғы 30 наурыздағы №161 
шешімімен берілген 10 тапсыр ма
ның тоғызы орындалып, бі реуіне 
қатысты тиісті жұмыстар жүргі
зілуде. Жиын барысында депутат
тардың ауылдық округтердегі клуб
тардың жағдайына байланысты 
қой ған сұрақтарына бөлім бас

шысы Шарабан Қалыбаев ал дағы 
уақытта типтік жобадағы «Ру ха
ният» орта лық тарын салу жос
парда барын жеткізді.

Аудандық тұрғын үйкомму нал
дық шаруашылық, жолаушылар 
көлігі және автомобиль жолдары 
бөлімінің басшысы Ғабит Ербол 
өз баяндамасында 2023 жылдың 
1 қыркүйегіне дейін аудандық ма
ңызы бар автомобиль жолда
рының, елді мекендердің ішкі 
кө  ше  лерінің жөнделуі, кент орталы
ғын  дағы теміржол арқылы өтетін 

жаяу жүргіншілерге арналған ас
палы көпір құрылысының жүру 
ба рысы, газдандыру жұмыстары 
және техникалық су ұңғымаларын 
бұрғылау жұмыстарының атқарыл
ғаны туралы баяндады.

Депутаттар Жаңаталап елді 
ме  кеніндегі техникалық су ұңғыма
ларын қазу жұмыстары бойынша 
туындаған біршама мәселелерді 
атап көрсетіп, әлі де зерттеу жұ
мыс тарын жүргізуді ұсынды.

Сессияда аудандық мәслихат 
төрағасы Өмірзақ Елеусінов ау

дан дық тұрғын үйкоммуналдық 
ша руашылық, жолаушылар кө лігі 
және автомобиль жолдары бө лі 
мінің саналуан жұмыстармен айна
лысатынын атап өтіп, бөлімдегі 4 
мемлекеттік қызметшінің жүктемесі 
көп екенін, қосымша 1 штат мем
лекеттік қызметші  бірлігін бөлуге 
ұсыныс білдірді. Ұсынылған мә
се лелер толығымен қаралып, сес
сияда бекітілді.  

Ақтоты ЕРЖАнҚЫЗЫ

келелі мәселелер 
қаралды

БЕЙСЕнБіДЕ АУДАнДЫҚ МәСЛИхАТТЫҢ 
СЕССИяСЫ ӨТТі. СЕССИяғА АУДАнДЫҚ МәСЛИхАТ 
ДЕПУТАТТАРЫМЕн ҚАТАР АУДАн әКіМініҢ 
ОРЫнБАСАРЫ әЛіБИ  БАЙнАхАТОВ, АУЫЛ әКіМДЕРі 
МЕн АРнАЙЫ ШАҚЫРЫЛғАн САЛА БАСШЫЛАРЫ 
ҚАТЫСТЫ. 

Жиында Қаншагүл Шоңмұрынқызы 
Жолдау Мемлекет басшысының елі
мізде кезеңкезеңімен жүргізіліп жат
қан ауқымды әрі маңызды рефор
маларының жалғасы екенін жеткізді. 
Кездесу барысында Жолдауда ай
тылған нақты басымдықтарға, маңыз
дылығына тоқталды. 

– Мемлекет басшысы халықтың 
көкейінде жүрген мәселелерді көтеріп, 
оларды шешу бойынша нақты тап
сырмалар берді. Ендігі кезекте біздің 
бірлігіміз маңызды. Әділетті Қазақстан 
әлеуетін, экономикасын көтеруге ат
са лысуға, ел игілігі жолында жұмыс 
жасауға шақырамын, – деді Қаншагүл 
Мұстафаева. 

Жолдауда айтылған нақты мақ
сатміндеттердің бір бөлігі «Amanat» 
партиясының сайлауалды бағдар
ламасында көрсетілгені де айтылды. 
Бұл – Мемлекет басшысы мен «Amanat» 
партиясының ел болашағына деген 
ортақ көзқарасының көрсеткіші. 

– Әрбір Жолдау маңызды және 
стратегиялық құжат болып табы
лады. Сондықтан «Amanat» партиясы 

Жолдау – ел дамуының кепілі

Мемлекет басшысы Қасым-Жомарт Кемелұлы Тоқаевтың «әділетті Қазақстанның экономикалық 
бағдары» атты Қазақстан халқына арналған Жолдауын насихаттау мақсатында «Amanat» партиясы 
аудандық филиалы «Даму» бастауыш партия ұйымының мүшелерімен кездесу өтті. Жиынға партияның 
аудандық филиалы атқарушы хатшысы Қаншагүл Мұстафаева, аудандық мәслихаттағы «Amanat» 
партиясы депутаттық фракциясының жетекшісі Гүлзат Құрманбаева және фракция мүшесі Қайрат 
Досымов пен партия ұйымының мүшелері қатысты. 

оларды жүзеге асыруда әрқашан 
біріктіруші және қозғаушы күш ре
тінде әрекет етеді. Жолдауда Мем
лекет басшысының халықтың қар
жылық сауаттылығын арттыруға 
ба ғыт талған «Қарызсыз қоғам» және 
«Ауыл аманаты» партиялық жоба
ларын қолдағанын ерекше атап 
өтті. Соның арқасында еліміздің 8 
аймағында 20 мыңнан астам адам 
қар жылық сауатын арттырғанын 
және жобаның тиімділігіне тоқталып, 
Үкі метке партиямен бірлесіп, оның 
ауқы мын кеңейтуді тапсырды. Ендігі 
кезекте «Amanat» партиясы осы жо
баны Үкіметпен бірге бүкіл ел аума
ғында кеңейтіп, сапалы іске асы
румен айналысады, – деді Гүлзат 
Құрманбаева. 

Жолдауды тиімді жүзеге асыру 
азаматтардың өмір сүру деңгейін 
жақсартып, халықтың өзекті мәсе
лелерін шешуге мүмкіндік береді. 
Саяси құжаттағы әрбір бағыт, әрбір 
тармақ Қазақстанның алдағы жыл
дары экономикасын көтеруге бағыт
талған. Экономика көтерілсе, ха лық
тың әлауқаты қоса артады. Ен дігі 
кезекте Жолдауда қойылған мақ
сатміндеттердің жүзеге асуына бар

шамыз бірлесе жұмыс жасауымыз 
қажет.

Жиын барысында партия мү
шелері тарапынан Жолдауға қатысты 
сұрақтар қойылып, нақты әрі мар
дымды жауап та табылды. 

Кездесу соңында Қаншагүл Мұс
тафаева партиялықтарды Жолдауды 
жүзеге асыру үшін  бүкіл қоғамның күш
жігерін жұмылдыруға шақырды. Ол 
Жолдауда Мемлекет басшысы су мен 
газ тапшылығы, инфрақұрылымның 
тозуы, отандық кәсіпорындарға қол
даудың жеткіліксіздігі сияқты бірқатар 
өзекті мәселелерді қамтығанын тілге 
тиек етті.

Мемлекет басшысының Жол
дауын да барлық сала бойынша ба
ғытбағдарлар айқындалып, нақты 
тапсырмалар жүктелді. Саяси құжатта 
айтылған жайттардың түпкі мақсаты 
– халықтың тұрмысын жақсартып, әл
ауқатын арттыру. Жаңа белестерді 
бағындыруға жетелейтін Жолдауда 
жүйелі жұмыстар орындау үшін 
барымызды  салып, барлық міндетті 
іске асыруда тұтас ел болып күш 
біріктіруіміз қажет.

Ақтоты БүРКіТБАЙ

Спорт

Тарихи тұлғаның туған жері 
Темірбек Жүргенов атындағы ауылда 
өткен бұл өнегелі ісшаралар береке 
мен ырыстың, бірлік пен бейбітшіліктің 
көрінісі болғандай. Бірбірімен үй
лесімде астасып жатты. Жиырмаға 
жуық киіз үй тігіп, қонақтарды тікесінен 
тік тұрып күтті, мол дастархан төрінде 
әнкүйімен тарту жасап, ақ пейілімен 
қонақжайлық танытты.

Әрине қазақтың тойының сән
салтанатын кіргізетін – ұлттық сипат

тағы спорт ойындары. Халықтың 
ын таықыласымен тамашалаған дү
бірлі доданың бірі республикалық 
деңгейде ұйымдастырылған қазақ 
күресі болды. Ұлы даланың түкпір
түкпірінен келген апайтөс, атанжілік 
палуандардың бақталасы тойшыл 
қауым ның арқасын қоздырып, 
«әруақ» деп ұрандатқан па луан дар
дың дауыстары тойдың сәнін кел
тірді. Арқасы жерге тимеген, қан  шама 
республикалық, әлемдік до даларда 

Ел байрағын биікте жел біретіп жүр
ген 20 палуан бозкі лемнің шаңын 
шығарды. Тыңғы лықты дайындықпен 
келгендері көзге көрініпақ тұрды, 
бозкілемде небір әдісайламен ха
лықты таңдай қақтырды.

– Қазақтың бағына біткен біртуар 
ұлы Темірбек Жүргеновтің 125 жыл
дық мерейтойы құтты болсын. «Елім 
деген ерлерін бағалай білген ел 
ғана ұлы халық болып саналады» 
демекші, осындай ұлы азаматтардың 

жүріп өткен жолы келешек ұрпаққа 
өнеге болары сөзсіз. 

Міне, мерейтой аясында қазақ 
күресінен палуандар арасында 
сайыс өтуде. Кіл мықтылар жиналған 
сайыс өте тартысты және қызықты 
өтті. Нақтырақ айтсам, жерлесіміз 
Еламанның беталысы жаман емес, 
барлық қарсыласын уақытынан бұ
рын жеңіп, фавориттердің бірі екенін 
көрсетіп тұр. 

Иә, кім алтын белбеуді беліне 
тағатынын уақыт көрсетеді. Ешкім 
оңай шағылатын жаңғақ емес секілді. 
Қазақ спортына баса назар аударып, 
осындай дүбірлі додада қазақ 
күресінің абыройын асқақтатуға ықпал 
жасаған облыс, аудан басшылығына, 
демеушілік жасаған ел ағаларына 
алғыстан басқа айтарымыз жоқ, – 
дейді аудандық мәдениет және спорт 
бөлімі басшысының орынбасары 
Еркебұлан Жамалатов.

Ақтық бәсекеде түркістандық 
Марат Байкамуров пен Сыр елінің 
тумасы, «Қазақстан барысы» Еламан 
Ерғали қарсылас атанды. Бұған 
дейінгі белдесулерде бет қаратпай, 
қарсыластарын тек уақытынан бұ
рын жеңген Еламан жерлестерінің ал
дында бар күшжігерін салды де сек, 
артық айтқанымыз емес. Қар сы ласы 
Марат Байкамуров та осал спортшы 
емес. Ол – әлемдік және рес 
публикалық сайыстардың бір не ше 
дүркін жеңімпазы, нақтырақ айт сақ, 
«Әскер барысы» атағының иегері. 
Осын дай атты иелене тұрып, на
мысты қолдан бермеуге бекінген қос 
ба тыр бозкілемнің шаңын шығарды. 
Шын мықтыға тұсау жоқ демекші, 
«Қа зақстан барысы» «Әскер ба ры

сынан» алғашқы минуттардан бас 
тап ұпай бойынша алға шықты. Осы
лайша негізгі уақыт аяқталарға дейін 
өзіндік керемет айлатәсілмен қарсы
ласының жауырынын жерге тигізді. 

Еламан Ерғали түркі әлеміне 
ортақ тұлға Темірбек Жүргеновтың 
125 жылдық мерейтойында «Түйе 
палуан» атанып, тойшыл қауымды 
бір серпілтіп, алтын белбеудің иесі 
атанды. Киелі Түркістан жерінен 
келген Марат Байкамуров ақтық 
сында сүрініп, күміс белбеуді 
еншіледі. Ал Жамбыл облысынан 
келген Ерсұлтан Мұзаппаров жүлделі 
ІІІ орынды месе тұтты. 

Мұндай дүбірлі тойда тойлық та 
қомақты болары сөзсіз. Иә, жарыс 
соңында жеңімпаздарға ақшалай 
сый лықтар табысталды. Жауырыны 
жерге тимеген түйе палуан 1 млн, 
күміс жүлдегер 750 мың, қола медаль 
иесі 500 мың теңгені қанжығасына 
байлады.

– Қазақ күресінің деңгейі жылдан
жылға өсіп келеді. Мәселен, кешегі 
бәсекеге іріктелген палуандардың 
қарымқабілеттері әртүрлі болға
ны мен, бозкілемдегі белдесулер 
аса тартысты, тең дәрежеде өтті. 
Жігіттердің шеберлігі, айтар лық тай 
шыңдалғаны көрініп тұр. Иә, біздің 
мақсат жастардың спорт қа бейім, 
қайсар да қайратты бо луына ықпал 
жасау, халық ара сында спортты 
дәріптеу және на си хаттау болып 
табылады. Сол се бепті осындай 
сайыстардың жиі ұйым дастырылуы 
біздің спортты да мытудағы еңбегімізді 
еселей түседі. Жалағаштықтарға 
мемлекет және қоғам қайраткері 
Темірбек Жүргеновтың 125 жылдығы 

аясында өтіп жатқан дүбірлі той құтты 
болсын, – деді спорт жанашыры 
Садық Мұстафаев.

Әрине ауыл жұрты көз тіккен 
аламан жарыс қазақ күресін да
мытуда, көсегесін көгерту жолында 
маңызы зор болары анық. Ел мен 
жердің намысы атойлайтын осындай 
дүбірлі жарыста топ жаратын 
намысшыл жастардың катары кө
бейгені дүйім жұртты бір қуантты. 

– Атамыз Темірбек Жүргеновтің 
125 жылдық мерейтойы құтты 
болсын. Той аясында өткен қазақ 
күресінен сайыс жоғары деңгейде 
ұйымдастырылыпты. Дүбірлі до
даға қатысқан палуандардың еш
қай сысы осал емес. Барлығы да 
қазақ күресінің жілігін шағып, майын 
ішкен шеберлер. Өйткені жа рыс 
ба рысында тәжірибелері мол па
луандар бірбірінің айлатәсілдерін 
әбден меңгергені көрініп тұрды. 
Жалпы сайыс өте тартысты өтті. 
Мен де бұл додаға тыңғылықты 
дайын дықпен келдім, «бақ шаба 
ма, бап шаба ма» дейді ғой, бүгін 
менің асығым алшысынан түсіп, түйе 
палуан атандым. Береке мен бірліктің 
туын тіккен жалағаштықтарға алғыс 
айтамын, – деп ағынан жарылды түйе 
палуан Еламан Ерғали.

«Тойдың боларынан боладысы қы
зық» демекші, киелі шежіреге тұнған 
Сырдың бойындағы Жалағаш жері 
ру хани сілкініс жасап, тұрғындары 
мен той қонақтарының көңілі бір мар
қайып қалды. Ең бастысы, дүбірлі той 
елді берекебірлікке ұйыстыра алды.

Жандос ЖАЗКЕн

дүбірлі тойдағы 
түйе палуан

«Өз тарихын кім білмейді, 
Өзгеге жаққан құл білмейді. 
Жеті атасын кім білмейді, 
Жетім өскен құл білмейді» деген аталы сөз бекер айтылмаса керек. Иә, елім 

деп еңбек еткен ұлы тұлғаларымызды ел жадында жаңғыртып, ұрпақтан-ұрпаққа 
аманаттау – бәрімізге ортақ азаматтық парыз. Тарихи тұлғаларды халық арасында 
әспеттеп, халықтық дүниелерге самарқау қарамайтын Жалағаш өңірінің тұрғындары 
бұл жолы да қазақилығын көрсетіп, облыс, тіпті республика көлемінде мемлекет және 
қоғам қайраткері Темірбек Жүргеновтің 125 жылдық мерейтойын жоғары дәрежеде 
атап өтті. 

Мүшәйра

Жүргеновтанушы ғалым, жерле
сіміз Бауыржан Иманға лиевтің осы 
бірауыз сөзінен қайраткердің қазақ 
жұртына қаншама еңбек сіңіргенін 
түсіну қиын емес. Расында қиын 
кезеңдер мен қуғынсүргінге мойы
май елдің ертеңіне еңбек еткен 
тұлғаның бірі де бірегейі – Темірбек 
Жүргенов. 

1937 жылы басталған жаппай 
саяси қуғынсүргін игі істердің 
басықасында жүрген қайраткерді 
де айналып өткен жоқ. Оған «ха

лық жауы, ұлтшыл, Кеңеске қарсы 
терроршыкөтерілісші, шпиондық
ди версанттық ұйымдарға бас шы
лық еткен, жұмыстарына бел сене 
араласқан» деген сынды бірнеше 
айып тағып, кейін сот оны ату жа
засына кесті. Үкім 1938 жылы 25 
ақ панда Алматының іргесіндегі 
Қан дысай деген жерде орындалған. 
Бұл кезде есіл ердің жасы небәрі 
39да екен.

Ел үшін еткен еңбек еш кет
пейтінін кешегі мерейтойдан аңға ру

ға болады. Рас, қайраткер осынша 
қиындық көрді, жазықсыз жаланың 
да құрбаны болды, бірақ бәрібір 
оны өткен тарих қазақ жұртымен 
қайта қауыштырды. Кешегі жазба 
ақын дар мүшәйрасында мерейтой 
иесін жырға арқау еткен ақындар 
шығармасы өткен тарихты ел жа
дында қайта жаңғыртты де сек, 
артық айтқанымыз болмас. Қаты
су шылардың барлығы да бұл ша
раның мәнмаңызын жете түсінгенін 
жырдағы сүйектей сөздерінен аң

Жүргенов ақындар жырына арқау болды
Ол – халқымыздың рухани-мәдени, оқу-білім саласын әрқилы замандар мен саяси жүйе 

жағдайында өрге сүйреген қайраткер. “Елім, жұртым” деп жанайқайымен жанын оққа да, отқа 
да қарсы тосқан күрескер. Жоқты бар қылған, барды зор қылған Жасампаз. Сол жасампаздық, 
туындыгерлік еңбектерімен есімі ел есінде мәңгі қалған арыс тұлға. Өз тағдырын өзі жасаған 
кісіге не дауа. Ал бойынан өмірге құштарлық отын бір сәт бәсеңсітпей, еліне деген алаулы 
сезімі жүрегімен қоса дүрсілдеп соғып тұрғанда ғұмыры мезгілсіз қиылғаннан аянышты нәрсе 
бар ма екен?!  Темірбек Жүргенов небары 39 жыл жасады, үшінші мүшелінен шыға бергенде 
өзі керемет үміт еткен мына өмірге жанар бағып соңғы рет дұрыстап қарап та үлгермей, керек 
десе не болғанын жөнді ұға алмай кете барды. 

ғару тағы да қиынға соқпады. 
«Тәуелсіздік жалаугері – Жүрге

нов» атты республикалық жазба 
ақын дар мүшәйрасын жазушы, пуб
лицист, Қазақстан Жазушылар ода 
ғының мүшесі Бейбіт Қойшы баев 
ашып, бүгінгі шараның маңыз ды лы
ғына тоқталды. 

– Бүгін үлкен тағылымды шара
да бас қосып отырмыз. Темірбек 
Жүргеновтің 125 жылдық ме рей
тойын республикалық деңгей де 
ұйым дастырып жатқан жер лес те
ріне алғыстан басқа айтарымыз жоқ. 
Расында ол – қазақ жұртының ер
теңіне көп еңбек сіңірген қайраткер 
тұлға. Бүгін мерейтой иесі атындағы 
саябақтың ашылуымен басталған 
шаралар легі мүшәйраға ұласып 
отыр. Бұл шараның да өзіндік 
маңызы зор. Ақындар өлеңін са рап
қа салу да оңайға соғып отырған 
жоқ, барлығы да сайдың тасындай 
сен тұр, мен атайын деп тұрған, ауы

зымен құс тістеген жыр жампоздары 
десем, қателеспеймін, әрине жастар 
да бар, бірақ олардың да поэзияға 
қалам тербеп жүрген мықты ақын
дар екенін бүгінгі қайраткерге ар
науларынан айқын аңғарып отыр
мыз. Қатысушы ақындарға тек 
сәт  тілік тілеймін, мерейтой тағы да 
құтты болсын, – деді қазылар алқа
сының төрағасы. 

Расында аудан әкімінің қол
дауымен, өңірдегі «Руханият» 
орталы ғының ұйымдастыруымен 
өткен мүшәйрада халық тек өлең 
тыңдап, поэзиямен сусындап 
қайтқан жоқ, өткен тарихтан үлкен 
мағлұмат алды. 

Қазылар алқасының құрамында 
ақын, халықаралық «Алаш» әдеби 
сыйлығының иегері, Қазақстан 
Жазушылар одағының мүшесі 
Қаршыға Есімсейітова мен ақын, 
Қазақстан Жазушылар одағының 
мүшесі Қуат Ахетов те бар. Ел 

мақтанышын еске алуға арналған 
шарада іріктеуден өткен 14 ақын 
сахнада өлең оқып, көрермен көңілін 
тағы бір серпілтті.

Темірбек Қараұлының өмірін 
өлеңмен өрнектеген таланттылар 
тартысында қызылордалық Мақсат 
Дауылбай, Ұлытау облысынан 
келген Дәуренбек Бұлданбаев, 
Алматы облысынан келген 
Нұрлыбек Саматұлы ІІІ орын 
иеленді. Жалағаш ауданының 
жас ақыны Жасұлан Серік жүректі 
жырымен жүлделі ІІ орынға лайық 
деп танылды. Ал Павлодар 
облысынан келген Нарқұлан 
Райханұлы І орынды қанжығасына 
байласа, Сыр өңірінің азулы ақыны 
Дүйсенбек Аяшұлы бас жүлдені 
иеленді. Сонымен қатар жерлесіміз, 
сазгер, ақын Елена Әбдіхалық 
Темірбек Жүргеновтің ұрпақтары 
тағайындаған арнайы жүлдеге 
ие болды. Сондайақ басқа да 
қатысушылар арнайы алғыс хатпен 
марапатталды. Барлық ақындарға 
қаржылай сыйақы табысталды. 

Ақнұр АЛТЫнБЕК


